Коментари на Предлог на Закон за изменување и дополнување на Закон за странци



1. Во член 2 да се додадат следниве изрази:
упатено лице е странец кој е вработен кај странски работодавач кај кого остварува права од работен однос, а кое привремено на територијата на Република Северна Македонија врши работа, односно врши услуги од дејноста на странскиот работодавач, согласно со закон, односно со меѓународен договор
транзит е поминување преку територијата на Република Северна Македонија

[bookmark: _GoBack]дефинирање на изразите ,,странец,, и ,,работа на странци,, не е идентичен со дефинициите на овие изрази дадени во член 2 од Законот за вработување и работа на странци (предлагаме да се усогласат) 

2. Член 72 став 1 алинеја 4 да се дополни: има здравствено осигурување, ..за здравствено осигурување на странец со чија држава Република Северна Македонија има склучено билателарна спогодба за социјално осигурување, се смета европска картичка за здравствено осигурување, односно друг документ со кој се докажува дека странецот е осигурен во неговата држава   (предлагаме да се избегне постапката за достава на билатералниот образец  до ФЗО и издавање Потврда од ФЗО)

3. Предложените измени во член 83 став (4) рокот за достава на мислење од АВРСМ да се продолжи од 15 на 30 дена е несоодветен и предолг. Треба да остане постоечкото законско решение. Ако 30 дена се чека мислење, па периодот од сликање до подигање на новата дозвола за престој ќе поминат уште 30 дена и фактички странецот 60 дена ќе остане без нова дозвола, а за тој период банките ги запираат трансакциите на нивните сметки додека не достават нова дозвола за престој

4. Предложените измени во член 85 став 2 алинеја 2 во делот ,,или е доставен дополнителен доказ за социјално осигурување во случаите на упатените работници,, е недефиниран и нејасен, затоа што не е јасно кои се тие дополнителни докази, ако E-card е валидна и ако Образецот за билатерално осигурување го покрива периодот за кој се бара продолжувањето

5. Предложените измени во член 86 став 1 алинеја 1 дека ,,работодавачот има претходно систематизирано работно место за работната позиција за која се бара вработувањето,, го засегаат деловното и корпоративно работење во областа на тајност и доверливост на документите на компаниите со странски капитал, на начин што Правилниците за систематизација треба да се презентираат надвор од рамките на компанијата

6. Предложените измени во член 91 алинеја 3.. ,,Доколку станува збор за практиканти, истите треба претходно да биле вработени кај тоа правно лице најмалку 1 месец.   ,,Практикант,, не е лице кое е вработено

7. Член 108 став 1 алинеја 1 предлагаме да се дополни и да гласи: брачен или вонбрачен другар на покровителот

